
Dª. Mª JESÚS LAGO REY, CONCELLEIRA-SECRETARIA DA XUNTA DE GOBERNO 
LOCAL DO CONCELLO DE VIGO

C E R T I F I C O: Que a Xunta de Goberno Local, na sesión extraordinaria e urxente do 
10 de marzo de 2015,  adoptou o seguinte acordo:

2.- CLASIFICACION  E  ADXUDICACIÓN  DO  PROCEDEMENTO  NEGOCIADO  SEN 
PUBLICIDADE PARA A CONTRATACIÓN DO PATROCINIO PUBLICITARIO PARA 
A  “GRAN  GALA  DO  DEPORTE  DE  VIGO  E  A  SÚA  COMARCA  2015” 
ORGANIZADA POLO FARO DE VIGO. EXPTE. 12572/101.

Examinadas as actuacións do expediente, dáse conta do informe-proposta do 10/03/15, da 
xefa do servizo de Contratación, conformado polo concelleiro de Fomento e fiscalizado na 
mesma data, que di o seguinte:

“LEXISLACIÓN APLICABLE

• Real Decreto Lexislativo 3/2011, de 14 de novembro, polo que se aproba o texto refundido da  
Lei de Contratos do Sector Público (TRLCSP).

• Real Decreto 817/2009, de 8 de maio, polo que se desenvolve parcialmente a Lei 30/2007, de  
30 de outubro, de Contratos do Sector Público (RLCSP)no que no se opoña ó Real Decreto  
Lexislativo 3/2011.

• Real Decreto 1098/2001, de 12 de outubro, polo que se aproba o Regulamento Xeral da Lei de  
Contratos  das  Administracións  Públicas  (RLCAP),  no  que  no  se  opoña  ó  Real  Decreto  
Lexislativo 3/2011.

• Prego de cláusulas  administrativas  que rexerán o procedemento  negociado sen publicidade  
para a contratación do patrocinio publicitario para a  “Gran gala do deporte de Vigo e a súa  
comarca 2015” organizada polo Faro de Vigo (PCAP).

• Prego  de  prescricións  técnicas  particulares  que  rexerán  o  procedemento  negociado  sen  
publicidade para a contratación do patrocinio publicitario para a  “Gran gala do deporte de Vigo  
e a súa comarca 2015” organizada polo Faro de Vigo (PPT).

ANTECEDENTES
Primeiro.- En sesión de  6 de marzo de 2015 a Xunta de Goberno Local adoptou o seguinte acordo:

“1º.- Aprobar  a  contratación  polo  procedemento  negociado  sen  publicidade,  consonte  o  
disposto no artigo 170.d) TRLCSP, para o contrato de patrocinio publicitario da GRAN GALA DO  
DEPORTE  DE  VIGO  E  A  SUA  COMARCA  2015,  a  mercantil  Faro  de  Vigo,  SAU  como  
organizador exclusivo da Gala.

2º.- Aprobar o Prego de prescricións técnicas particulares, redactado polo Director Deportivo,  
con data de 25  febreiro de 2015

3º.- Aprobar o Prego de cláusulas administrativas particulares, redactado pola Xefa do Servizo  
de Contratación con data de 04 de marzo de 2015.

4º.-  Autorizar  o gasto por importe máximo de base á negociación de dun total  de 60.000,00  
euros (ive incluído), sendo o importe do ive a cantidade de 10.413,23 euros.



O gasto imputarase a aplicación orzamentaria 912.0.227.99.05 (Programas Alcaldía).

O  valor  estimado  do  contrato,  de  conformidade  co  disposto  no  artigo  88  TRLCSP,  é  de  
(49.586,78 €).

5º.- Abrir o procedemento licitatorio para selección do contratista na forma prevista na lexislación  
vixente de acordo o procedemento negociado sen publicidade.

6º.- Exceptuar de someter ao control da Mesa de Contratación o procedemento negociado sen  
publicidade por razón de ser un contrato privado non requirindo ademais a consulta a ningunha  
outra empresa por ser un operador único, ao ser potestativa a súa constitución segundo artigo  
320.1 do TRLCSP.”

Segundo.- En data 6 de marzo de 2015 o servizo de contratación cursou unha invitación para participar  
no citado procedemento á mercantil FARO DE VIGO, S.A.U., titular dos dereitos de exclusiva da “GRAN  
GALA DO DEPORTE DE VIGO E A SUA COMARCA 2015”, concedéndolle un prazo de 5 días para a  
presentación da correspondente oferta.

Terceiro.-  En data 6 de marzo de 2015 FARO DE VIGO, S.A.U., presentou a súa oferta no Rexistro  
Xeral deste Concello, dentro do prazo concedido ó efecto.

Cuarto.- En data 6 de marzo de 2015, reunidos na oficina de contratación o xefe de Protocolo e RR.PP,  
D. Avelino San Luis Costas, responsable do contrato, e a xefa do servizo de contratación, Dna. Beatriz  
Barbará Rodríguez, se procedeu a apertura da oferta presentada polo licitador invitado a participar. En  
primeiro  lugar  se  cualificou  a  documentación  administrativa.  Segundo  consta  na  acta  da  sesión  
“Cualificada  a  documentación  administrativa,  e  comprobado  que  esta  é  conforme  co  esixido  nas  
cláusulas 7.2 e  9.6 do Prego de cláusulas administrativas particulares (PCAP), se acorda admitir  a  
FARO DE VIGO, S.A.U., no presente procedemento. A continuación se procede a apertura do “SOBRE 
B: PROPOSICIÓN TECNICA E ECONÓMICA”, dándoselle traslado da documentación ó servizo xestor  
para determinar se a proposta se axusta ós pregos que rexen a presente licitación e a procedencia ou  
non de adxudicar o contrato ó licitador, conforme ó disposto na cláusula 10ª.5 do PCAP”.

Quinto.-  En data  6 de marzo de 2015, en informe do Director  Deportivo do IMD, Xefe da Unidade  
Técnica, se manifesta que “A xuízo do técnico que subscribe o presente informe, a oferta presentada  
polo  Faro  de  Vigo,  S.A.U.,  se axusta os  requisitos  esixidos  no  Prego  de cláusulas  administrativas  
particulares  e  no  Prego  de  prescricións  técnicas  particulares,  e  a  súa  oferta  económica  atopase  
axustada os límites concretos para este contrato, establecendo como prezo do contrato o importe de  
60.000 euros incluído o  21% de I.V.A. O importe do IVE é de 10.413,2023 euros”.

Sexto.- En data 6 de marzo de 2015, o servizo de contratación comunicou ó licitador a admisión da súa  
oferta e iniciou a fase de negociación, concedéndolle un prazo de tres días para a reformulación da súa  
oferta ou a ratificación da mesma, segundo a cláusula 11ª do PCAP. 

Sétimo.- En data 9 de marzo de 2015,  D. Pedro Nuno Días Da Costa, en nome e representación de  
FARO DE VIGO, S.A.U., representación que consta acreditada no expediente,  se ratificou na oferta  
presentada.

Oitavo.- En data 9 de marzo de 2015, o Director Deportivo do IMD, Xefe da Unidade Técnica, á vista do  
actuado, propón que o órgano de contratación realice a clasificación neste procedemento.

FUNDAMENTOS XURÍDICOS

Primeiro.-  Unha vez valoradas as ofertas presentadas nun procedemento de contratación conforme os  
criterios  de  adxudicación  sinalados  no  prego  de  cláusulas  administrativas  particulares  (artigo  150  
TRLCSP), o órgano de contratación clasificará, por orde decrecente, as proposicións presentadas e que  
non sexan declaradas desproporcionadas ou anormais conforme ó sinalado no artigo 152. 



Segundo.- Clasificadas as ofertas por orden decrecente, o órgano de contratación requirirá ó licitador  
que presentou a oferta economicamente máis vantaxosa para que, dentro do prazo de dez días hábiles,  
a  contar  desde  o  seguinte  a  aquel  en  que  recibise  o  requirimento,  presente  a  documentación  
xustificativa de acharse ó corrente no cumprimento das súas obrigacións tributarias e coa Seguridade  
Social ou autorice ao órgano de contratación para obter de forma directa a acreditación, de dispoñer  
efectivamente  dos  medios  que  se  comprometeu  a  dedicar  ou  adscribir  á  execución  do  contrato  
conforme e de constituír a garantía definitiva que sexa procedente. 

No entanto,  no presente caso non resulta preciso realizar  este requirimento por canto o licitador xa  
presentou coa documentación persoal  as certificacións acreditativas de acharse ó corrente das súas  
obrigas tributarias co Estado,  coa CCAA de Galicia e coa Administración municipal,  así como  coa  
seguridade social, e neste procedemento non se esixe a constitución de garantía definitiva, a tenor do  
disposto na cláusula 13ª do PCAP. 

Á vista destas circunstancias,  procede realizar  simultaneamente a clasificación e a adxudicación do  
presente contrato.

Terceiro.- O órgano de contratación ten a obriga de adxudicar o contrato dentro dos cinco días hábiles  
seguintes á recepción da documentación. O acordo de adxudicación deberá ser motivado, notificarase  
ós licitadores e, simultaneamente, publicarase no perfil de contratante (artigo 151.4 TRLCSP).

Con relación á motivación desta adxudicación nos remitimos ó informe do Director Deportivo do IMD, 
Xefe da Unidade Técnica,  de data 6 de marzo de 2015, de valoración da oferta técnica e económica de  
FARO DE VIGO, S.A.U., no que manifesta que esta se axusta ós pregos que rexen a presente licitación. 

Revisada  a  documentación  presentada  polo  licitador,  e  comprobado  que  esta  é  correcta,  procede  
adxudicar o presente contrato.

Cuarto.- A competencia para a resolución do presente expediente correspóndelle á Xunta de Goberno  
Local  (apartado  3  da  disposición  adicional  segunda  do  TRLCSP),  na  súa  calidade  de  órgano  de  
contratación.

En mérito ó que antecede, se propón á Xunta de Goberno Local como órgano de contratación, en uso  
das facultades que lle confire a lexislación vixente, a adopción do seguinte acordo:

“1º.- Clasificar, de acordo cos criterios de adxudicación sinalados no prego de cláusulas administrativas  
particulares, a proposición admitida no procedemento negociado sen publicidade para a contratación do  
patrocinio publicitario para a  “Gran gala do deporte de Vigo e a súa comarca 2015” organizada polo  
Faro de Vigo no seguinte orde decrecente: 

1. FARO DE VIGO, S.A.U.

2º.-  Adxudicar  a FARO  DE  VIGO,  S.A.U.,  o  procedemento  negociado  sen  publicidade  para  a  
contratación do patrocinio publicitario para a  “Gran gala do deporte de Vigo e a súa comarca 2015”  
organizada  polo  Faro  de  Vigo   por  un  prezo  de  60.000  euros  IVE  engadido,  sendo  a  cota  
correspondente o IVE de 10.413,22 euros. 

Todo  ilo  de  acordo  coa  oferta  presentada  e  os  pregos  de  prescricións  técnicas  e  de  cláusulas  
administrativas particulares que rexen a presente licitación”.

Acordo:



A Xunta de Goberno Local aproba a proposta contida no precedente informe.

E  para  que  así  conste  e  produza  os  seus  efectos,  emito  a  presente  certificación  coa 
salvedade  do  artigo  206  do  Regulamento  de  organización,  funcionamento  e  réxime 
xurídico das entidades locais, de orde do Excmo. Alcalde, en Vigo a dez de marzo do ano 
dous mil quince.

rs.

    V. e  Pr.

       O ALCALDE,

              Abel Caballero Álvarez.


